
اؤن سؤز

    
بوتون  فولکلورو،  تورکلرينين  آذربايجان  اولان  يييه  عنعنه‌لره  عادت_  زنگين 
تورک دونياسي‌نين يييه اولدوغو اورتاق دَیرَلردن باشقا، هم ده اؤزونه مخصوص 
اوشاق  ده  بيري  نمونه‌لريندن  فولکلور  دَیرَلي،  خالقيميزين  وار.  اؤزللیکلری 
اويونلاريدير. چوخ اسكي چاغلاردان بري، بو اويونلار نسيلدن_ نسیله کئچرک 

بو گونوموزه‌دک گليب چاتميشدير. 
بو اويونلار اوشاق ياشامي‌نين بیر چوخ يؤنلريني اؤزونده عکس ائتدیریر. اوشاق 
چوخ  دا  باخيميندان  فورمالاري  و  يولو  يارانما  مضمون،  موضوع،  اويونلاري 
گوجلودور. اوشاق اويونلاريندا يوکسک اينساني دويغولار: شرّي جزالانديرماق، 

ياخشيلاري قوروماق، اونلارا داياق دورماق و ... بو کيمي مثبت کيفيتلر بللنير. 
اويونلار اوشاقلاردا، يئني‌يئتمه‌لرده هابئله گنجلرده جلدليک، چئويکليک، ديري 

باشليق، حاضيرجوابليق و ... بو کيمي مثبت جهتلر يارادير. 
نه يازيق كي فولكلوريك اويونلارين چوخو، زامان_ زامان اونودولموش، يالنيز 

بير نئچه‌سي كتابلارلا ياشليلاريميزين يادداشيندا قالميشدير.
كئچن ايللرده آذربايجان ائل بيليمي، 14 و 15_جی ساییلارینی اویونلارا اختصاص 
وئرمیشدیر. بوندان علاوه باشقا عادی ساییلاریمیزدا دا آرا_ سیرا اوشاق اويونلارينا 
یئر وئریلمیشدیر. ایندی ایسه الینیزده اولان 47_جی سایی، ائله‌جه ده گلن ساییمیز 
بو  اوخوياجاغينيز  ساییلماقدادیر.  ساییمیز  اؤزل  بير  يئني  موضوعدا  همین  ده  یئنه 
اولسون،  يازيلميش  تكرار  طرفيندن  يازارلار  اويون  نئچه  بير  بیلر  اولا  ساييلاردا، 

اونلارين هاميسيني گتيرمك ندني، اويونلاردا ژانر فرقي اولدوغو اوچوندور. 
فولكلوروندان  اوشاق  بؤلگه‌لرينده  اؤز  ائديريك  رجا  اوخوجولاردان  سايين 
اؤزلليكه كئچميش و ايندي اوينانيلان  اوشاق اويونلاريندان  توپلاييب، ائل بيليمي 

  درگيسينه گؤندرسينلر. 

ایلکویون

                                   علیرضا صرافی

خصوصيتلريني  ياش  اوشاقلارين  باخيميندان  مضمون  فولكلورو  اوشاق 
یاشلی  کیچکی  چوخ  آرادا  بو  يارانير.  آلماقلا  نظره  پسيكولوژيسيني  و 

اوشاقلار اوچون ایلک اویون اولاراق چوخلو اويونلار وار. 
ایلکویونلار، هر کسین عؤمرونده اوینادیغی ایلک اویونلاردیر. بونلارین 
اساس مقصدی، اوشاق اوچون سئویندیریجی و ایَلنجه‌لی آنلار یاشاتماقدیر. 
اوشاق بو اویونلار واسیطه‌سیله اویناماغا آلیشار ، دئمک ایلکویونلارین بیر 

مقصدی‌ده کیچکی یاشلی اوشاقلارا اویون اؤیرتمکدیر. 
باشینی،  الینی،  نازلاییب،  اونو  اوخشاییب،  بویون  اوشاغین  اویونلاردا  بو 
تحملو  اودوزماغا  اوشاغین  یاشلی  کیچکی  تومارلایار.  اوز-گؤزونو 

اولمادیغی اوچون اساسا بو اويونلاردا اودان، اودوزان اولماز. 
یا  آناسی  اوشاغین  مثلا  بؤیوکدور.  نفر  بیر  آپاریجیسی  ایلکویونلارین 
بؤیوک باجیسی یا دا خیردا اوشاغا حیمایه‌چی کیمی داورانان هر هانسی 

بیر بؤیوک اوشاق.

نوت: 
»ایلک  اصلینده  ترمینی  ایلکویون«   -İLKOYUN« ایشلتدیگیم  یازیدا  بو 
قیسادیلمیش  دا  ویا  ییغجام  عیبارتی‌نین  اویون«-  »ایلکین  دا  خود  یا  اویون« 

فورمودور. 
بو یازیدا وئریلن نمونه‌لر عموما تبریزدن توپلانیب و بیر نمونه‌ ده مرندین چای 

هرزند کندیندن وئریلمیشدیر.
تبریزدن وئریلن نمونه‌لرین ادبیاتیندا تبریز شیوه‌سی قورونموشدور.

اوخونار  طرفیندن  بؤیوکلر  ده  اکثریتی  شعرلرین  اوخونان  اویونلاردا  بو 
شعرلرین  اوخونان  قاتیلار.  اویونا  کیمی  دینلهیی‌جی  چوخ  داها  اوشاق  و 
دا  ایلکویونلارین سونوندا  اکثر  اولدوقجا محبتلی لحنی وار.  هاواسی‌نین 
قیدیقلاییب  اونو  دا  یا  اؤپراؤپرلر،  باسیب  باغیرلارینا  اوشاغی  خیرداجا 

گولدورورلر.
آشاغیدا تبریزدن توپلادیغیم بیر نئچه ایلکویون وئریلیر1 :

   •  لو، لو، لو، لو حووضه
چكيب،  داييره  بير  ايله  بارماق  آووجوندا  آليب،  اللرينه  اليني  اوشاغين 

اوخويارلار:
    - لو، لو، لو، لو حووضه، 
    - دؤت بير ياني سَــبزه. 

 سونرا جيري بارماغي بوكرك
    - بير قوش گلدي سو ايشماغا
ايكينجي بارماغي بوكرك

    - بو توتدی، 
آرا بارماغي بوكرك

   - بو پيشيردي، 
دؤردونجو بارماغي بوكرك

    - بو يئدي، 
سونرا باش بارماغين باشينا چاليب، دئيرلر:

    - بونا دئديله: 
       كوله قالاسان، بؤيومیيه‌سن،

        كوله قالاسان، بؤيومیيه‌سن. 

   •  بربرينجي 
بير اوشاغين بارماقلارين ساياراق بئله اوخويارلار. 

    ايینه _ ايینه/     اوجو دويمه/    بربرينجي/     شام آغاجي/   شاطير گئچي/    قوز آغاجي/    

1 - صرافی علیرضا دیلماج درگیسی فولکور اؤزل ساییسی )1( سایی 24-21 – بئشینجی بؤلوم - اوشاق فولکلورو

قوتور گئچي/    هاپپان/   هوپپان/    ياريل/    ييرتيل/   سو ايش/  قورتول!

قورتول سؤزو هانسي بارماغا دوشسه اوشاق او بارماغینی قاتلار و یئنه ده 
بؤیوک آدام همین سؤزلری باشدان اوخویار:

   ايینه – ايینه/     اوجو دويمه/    بربرينجي/     ...
و بئله‌لیکله اوشاغین اون بارماغی دا قاتلانیب، اویون سونا چاتار. 

   •  سينيق قول
شعرلري  بو  و  ائنديرر  قاوزاييب،  اهمالجا  توتوب،  اليندن  اوشاغين  بير 

اوخويارلار:
    سينيق قول ها سينيق قول، 

     سويااا گئدر سينيق قول، 
     سودان گلي سينيق قول، 

     بير تكيه چؤرح گؤرنده

سونرا دا قولونو داها دا قاوزاياراق دئيرلر:
    دوم _ دوز دورااار سينيق قول
     دوم _ دوز دورااار سينيق قول

   •  كهليگيمين باشي ساري
اوتوردوب،  بير خيرداجا اوشاغي دا آرالاريندا  ایَلشر،  نئچه اوشاق دوره 
اونو اؤزلرینه کهلکی ائدرلر. سونرا هامیسی باشلارينا بير چادرا يا دا ملافه 

چكرلر. خيرداجا اوشاغين باشينا تومارلایاراق‌، بو شعيرلري اوخويارلار:
    كهليیيمين باشي ساري،

ساچلاريني تومارلاياراق
    ساچي ساري،

دوداقلاريني اوخشاياراق
    ديمديیي ساري

قوللاريني، 
   قاناتي ساري،

و نهايت آياقلارينا ال چكرك
   ايَاغي ساري،

سونرا دا بيردن اللرينين آرخاسيله ملافه‌‌ني يئل‌لنديريب، اوخويارلار:
    كهليیيم ققوو، ققوو، ققوو
     كهليیيم ققوو، ققوو، ققوو

   • مرزي ها بالا مرزي
بير اوشاغين باشيني ديزلرينين اوستونه قويوب، كورگينه ووراراق دئيرلر:

    مرزي ها بالا مرزي
     گئتديم گؤردوم 

     دره‌ده بير آآآت اؤلوپدی، 
     آشي گيريب قاشينا، 

     قارقالار ييغيليپ، باشينا، 

سونرا اوشاقدان سوروشارلار:
    قارقاسان، سرچه؟

اوشاق »قارقا« دئسه اونو سانكي »قارغا« ديمديكله‌ييرميش كيمي قار_قار 
اهمالجا  دئيیرک  جوك_جوك  اونو  «دئسه  »سرچه  قيرتارلار،  دئییب، 

چيمديكلرلر.
بو اویونون شعرلرینده باشقا واریانتلار دا وار اوجمله‌دن:

دؤین  کوفته  كورگينی  قويوب،  اوستونه  ديزلرينين  باشيني  اوشاغين  بير 
کیمی دؤیوب، دئيرلر:

    بیزیم کتده 
    کوفده‌‌نی بئلَـه دؤیلله

سونرا بارماقلارینین اوجویلا کؤرگینه باساراق:
     یاپبانی بئلَـه یاپاللا
      گئتدیم گؤردوم 

        دره‌ده بیر آآآت اؤلوپدی ...

دا  یا  قارغا  اوشاغین  و  اوخویار  شعرلری  یوخاریداکی  عینیله  دوامیندا 
سئرچه کیمی دیمدیکلرلر.

بیر باشقا واریانتی‌نین دا بئله بیر شعیرلری وار:
    بو کیشی مسکنه‌دی

     آغزی گ...ندن قره‌دی
     گئتدیم گؤردوم 
     دره‌ده بیر آت ...

عینیله یوخاریداکی شعرلری اوخویار و اوشاغین قارقا یا دا سئرچه کیمی 
دیمدیکلرلر.

آشاغیدا اوخویاجاغینیز ایلکویونو دا محمد عابدین پور مرندین چای هرزند 
کندیندن توپلامیشدیر :

    •  تاپمیشام ها تاپمیشام
بو اویونو قـيز اوشاقلاريله اوینارلار:

قیز اوشاغی دئیر: 
     - تاپ، تاپ
آناسی دئیر:

     - اينجي قـيزيم/   نانه قـيـزيم /     پالاندوزوم/      نه تاپديرسان؟/      وئر من ده تاپديـيـيم!
قیز دئیر:

    - يوخ يوخ/  آغام وورار/  آغام سؤير
آناسی دئیر:

    - ائله ‎ده بير چوبوق وئر چکک !
کیچکی  اونون  آناسی  توتوب،  شکلينده  چوبوق  اليني  اوشاغی  قیز 

بارماغيني سوروب دئـير:
    - آجيدي ها آجيدي

بيرده سوروب، بئله دئـير:
    - شيريندي ها شيريندي

        منيمدي ها منيمدي
        تاپميشام ها تاپميشام



ي م ي يل ل ب ائ  47_جي سايي
آبان 91

اوشاقلیقدا اوینادیغیم اویونلار )1(

                                سوسن نواده‌ی رضی

        
        ایضاح: متنده گئدن شعرلر و دیالوگلار تبریز آغزیله یازیلمیشدیر.

___________________________________       

پوشتک گئچدی 
بونو چوخ اوینامیشیق...6-7 یاشدان 14-15 یاشی اولانلارین اویونو ایدی. 
اوغلانلار داها چوخ اویناردیلار. کیچکی یاشلاردا اوغلان_ قیز قاریشیق 
بئش  دؤرد_  اویناناردی.  آیری  آیری_  بؤیویونجه،  آز  بیر  اویناردی، 
اوشاق بیر آرایا گلیب، سیرا دوزولوب اییلیب اللرینی دیزلرینه قویاردیلار. 
اوشاقلارین بیری اونلارین اوستوندن آتیلا_ آتیلا کئچردی. آتیلاندا ایکی 
اووجونو اییلن اوشاغین کورگینه دایاییب، قیچلارینی تماما آچیب قوش 
تک اوچار کیمی آتیلیب او بیری اوشاغین اوزرینه کئچردی، آخیردا دا 

اؤزو اییلیب الین دیزینه قویاردی و سیرا ایله آتلانیب اویناردیلار. 
ایندی همین بو حرکتلرین بنز‌رینی ژیمناستکی کلاسلاریندا چوخ باهالی 
بیز لاپ  اویونو  بو  بنزردی  آتیلماغا  اؤیر‌دیرلر. خرَکدن  اوشاقلارا  قیمتله 
موفته‌سینه، هئچ آتا_ آنالارا خرج آچمادان همین ژیمناستکی حرکتلری 
بیر_ بیریمیزی یامسیلایاراق اؤیرنردکی. مثلا اوتاغین بوجاغیندا دقیقه‌لرجه 
جوتله‌میش،  ایسه  آیاقلاریمیز  یئرده،  باشیمیز  دوراردیق،  آیاق  باش 
قازاناردی.  او  دایانسایدی  ترسه  چوخ  داها  کس  هر  اولاردی!  گؤیده 
ییغمامیش،  دایاناردیق. سحری یورغان_ دؤشکلری  اوسته  اللریمیز  حتی 
بیر_  آیاقلاریمیز  سالاردیق،  مایاللاق  دانا  اون  بئش  اورتاسیندا،  اوتاغین 

8

اویاداردی! بیردن گؤرردین پنجرهی‌ه بیر داش آتدیلار!

یا گئدیب اوتاغین بوجاغینا دایاناردیق. آیاقلاریمیزی او دووار_ بو دووارا 
تاوانا  باشیمیز  اللشردکی  دایاییب، میمون کیمی، دووارا دیرماشاردیق و 
جمله‌دن  )او  دا  باشارانلاری  بیلمه‌دیم.  باشارا  هئچ  ایشی  بو  من  دی‌سین. 

عم‌اوغلومو( همیشه قیسقاناردیم!

قاچان _ قاچان ) قووالا قاشدی(
کوچه‌لر‌ده یا حیطلرده اوشاقلار، اوغلانلی_ قیزلی ییغیشیب آرالاریندان 

بیر قورد سئچردیلر. 
بیرگه  و  قولاغینا  قویاردی  الینی  بیر  هاممی  کی،  سئچردیلر  بئله  قوردو 

دئیردیلر:
   - قوم...پا...نیی...یه
    کؤ...مه...کیی...یه

هرکس  دئییب  بونو 
آشاغيیا.  گتیرردی  الینی 
اوزون  الی‌نین  بعضیلری 
ده  بعضیلری  گتیرردی، 
الی‌نین ایچینی گتیرردی. 
الی تک گلن چیخاردی 

ائشیگه. او قدر »قومپانیه« ائلردیلر کی آخیره بیری قالاردی. آخیره قالان 
قورد اولاردی. اوشاقلار داغیلیشیب هارایلاردیلار:

   - قوووت گه منی توت!
قورد  او  توتسایدی  کیمی  هر  اوستونه،  اوشاقلارین  یومولاردی  قورد 
اولاردی. اوشاقلارین هانسی پیللهی‌ه یا دا اوجا هر بیر یئره چیخا بیلسهی‌دی 
اونو توتانمازدی. قورد دا کمینده دوراردی کی  آماندا قالاردی و قورد 
اوجالیقدان دوشوب قاچسین بو دا اونو یاخالاسین. اوشاق قوردا دئیردی:

   - پیشیح یولو وئر قاچیم!
آددیم  ایکی  اولسایدی،  قورد  انصافلی  دالی.  گئدردی  آددیم  بیر  قورد 

گئدردی!
قورد دئیردی:

   - دی قاش دا...
اوشاق یالواراردی:

   - سن آللاه بی ذرّه‌ ده گئت دالی من قاچیم.
سوزولوب  یاهالدیب،  قوردو  دئییب  اورا«  باخ  اورا،  »باخ  یالاننان  دا  یا 

قاچاردی قوردون الیندن.

گیزلنپانج
قوهوم_  اولاردی.  چوخ  اوشاغي  اوغلان  کوچه_ ‌باجادا  زامانلار  قدیم 
اویونلار  گول‌ها  دئ‌ها_  قاریشیب  بیرینه  بیر_  اوشاقلاری  قونشونون 
اوینایاردیلار. بو اویونلارین ان چوخ سئویلن بیریسی ده »گیزلنپانج« ایدی. 
اوغلان  قیز  بؤیویونجه  آز  بیر  اویناردیلار.  قیزلی  اوغلانلی  دا  اویونو  بو 

آیری_ آیری اویناردیلار.
یوماردی.  گتیرن گؤزونو  ال  قومپانیه گلردیلر، تک  اؤنجه  دا  اویوندا  بو 
یوموب  برک  گؤزلرینی  دایاییب،  آغاجا  بیر  دا  یا  دووارا  اوزونو  یعنی 

سایاردی:
   - بیر، ایکی، اوش،......اللی.

آغاج  گیزلنردیلر.  یاندا  بیر  هره‌سی  داغیلیشیب  اوشاقلار  سایینجا،  او 
آنبار  کناریندا،  تخته‌بندین  قیراغیندا،  دووار  دؤنگه ‌بوروقدا،  باشیندا، 
پیلله‌سینده، میپپاخدا، قاپی دالیسیندا...حتی بعضاً آداملارین آرخاسیندا... 
گیزلنمکدن اؤنجه ده بیری_ بیری‌نین قولاغینا پیچیلداشاراق قوروشوب 

قرار _ مدارلارینی قویاردیلار:
   -آلما دئسم گل، هئیوا دئسم گلمه!

بو او دئمکدیر کی، امن_آمانلیق اولاندا چاغیراریق شؤوبه‌لرسن!

گؤزونو یومان اوجادان دئیردی:
   - گلییییم؟ گلدیم...دالدا دوران، یاندان دوران شؤوووبه!

سونرا گؤزونو آچیب دوستلارینی گزردی. گؤزونو یومدوغو یئردن چوخ 
اوزاقلاشمازدی و تاپدیغی آدامین یئرینی دئییب الینی آغاجا )یا گؤزونو 

یومدوغو دووارا( چالیب اونو شوبه‌لردی، یعنی کی سنی تاپمیشام.
   - ماحموت امروت آغاجی‌نین دالیندان چیخ...شؤوووبه!

ماحموت چیخاردی آشکارا.
   - حکیمه! اتََییوین گوللری بوشقانین دالیندان گؤروشور...شؤوووبه!

حکیمه بوشقا دالیندان چیخاردی. 
الین  بیریسی دوشوب،  لئی کیمی  باشیندان  بیر آغاجین  بیردن گؤرردین 

چالدی دووارا و باغیردی:
   - شؤووووووووبه!

اوشاقلار بیر به بیر تاپیلاردیلار یا دا اؤزلری چیخیب شؤوبه‌لردیلر. سونرا 
دا سیرا ایله باشقالاری گؤز قویاردی و آنالار دئیینه_ دئیینه اوشاقلارینی 

سسله‌مهیی‌نجه اویون داوام ائدردی.

بئشداش
آنجاق  اویناردیلار.  چوخ  داها  قیزلار  گله‌لی  یادیما  اویونونو  بئشداش 
اوغلانلار اوینایاندا، بو اویونو داها مهارتلی اویناردیلار. ند‌نینی هئچواخت 

بیلنمه‌دیم، بلکه اللری داها بؤیوک اولوردو دا اوندان... نه بیلیم.
دؤرد_  دئیه(،  آرتسین  )مهارتیمیز  اویناردیق  دا  باشینا  تک  اویونو  بو 
یوغرولموش،  بویدا  بیر  تقریباً  دانا  بئش  اولاردی.  اویناماق  ده  نفره  بئش 

تاپاردیق،  داش  صاف 
دؤوره‌دن  جوُمالاشیب 
ایله  سیرا  قوروب  باغداشا 

اویناماغا باشلاردیق.
دانا  بئش  اویونچو  بیرینجی 
بیرینی  یئره آتاردی.  داشی 
آتاردی.  گؤیه  گؤتوروب 
آشاغیی‌ا  دانا  بیر  او 
یئردن داش  دانا  بیر  ائنینجه 
گؤیده‌کی  و  گؤتوروب 

داشی اووجو ایله توتاردی. سونرا یئنه بیر دانا داش گؤیه آتیب، ایکینجی 
سایاق  بو  دا  داشی  دؤردونجو  و  اوچونجو  سونرا  گؤتورردی.  داشی 
اودوزاردی.  دوشسهی‌دی  یئره  داش  آتیلان  گؤیه  ییغیشدیراردی.  یئردن 
داشلاری  یوخسا  اویناردی  دؤوره‌نی  ایکینجی  اوتسایدی،  دؤوره‌نی  بو 

ایکینجی اویونچویا وئرمه‌لی اولاردی. 
ایکینجی دؤرده گینه داشلاری یئره آتاردی آما بو دؤنه یئرده‌کی داشلاری 

ایکی_ ایکی گؤتورمه‌لی ایدی.
اوچونجو دؤرده اوچ داشی بیر دفعه‌ده، بیرینی ده تکینه گؤتورمه‌لی ایدی.

دؤردونجو دؤرده دؤرد داشی دا بیردن گؤتورردی.
بئشینجی دؤرده داشلاری یئره آتمازدی، بئشینی ده بیر اووجوندا توتوب 
داشلارین بیرینی گؤیه آتاردی. داش یئره ائنینجه الینده‌کی دؤرد دانانی 

یئردن  داشلاری  آتیب،  گؤیه  داشی  ده  دفعه  بیر  سونرا  قویاردی.  یئره 
ییغیشدیراردی. 

دوزلدر،  کؤرپو  دایاییب،  یئره  بارماغینی  باش  و  آرا  الین  سول  سونرا 
داشلاری کؤرپونون اؤنونه سپه‌لردی. ساغ الی‌ایله بیر داشی گؤیه آتاردی، 
ایته‌لمه‌سی  ایچینه  کؤرپونون  بیر  بیر_  داشلاری  گلنه ‌کیمی  یئره  داش 

گرکیردی. بوردا اویون بیتردی. 
بو اویونو چوخ اوینایانلار گؤزل بیر مهارتله و ظرافتله اویناردیلار. 

ناققیشلی )آیاق جیزیق(
ناققیشلینی قیزلار داها چوخ اویناردیلار. بیلمیرم ندندیر کی، اوغلانلار بو 

اویونا ائله ماراق گؤسترمزدیلر. 
حیطده یا دا کوچه‌ده گج‌ایله یئرده بیر یئکه مستطیل چکردکی بویونا، اونو 
آرادان ایکییه بؤلردکی. سونرا دا ایکی دنه ائنینه جیزیق چکردکی. یعنی 
آلتی یئره بؤلردکی و هر گؤزونده بیردن آلتییه کیمی بیر نؤمره یازاردیق. 
بو اویونو 3- 4 نفره اویناردیق. بیر یاستی داش یا دا حیط کاشیلاری‌نین 

قیریغینی گتیریب، اویونا باشلاردیق. 
جیزیقلارین  داش  آتاردی.  خانهی‌ه  نومره‌لی  بیر  داشی  اویونجو  ایلک 
اویونا  اویونجو  ایکینجی  و  یاناردی  یوخسا  دوشمه‌مه‌لییدی  اوستونه 

باشلاردی. سونرا بیر قیچینی ایچرییه بوکوب، بیر آیاقلی آتیلا_ آتیلا او 
داشی ایکینجی خانهی‌ه سونرا دا اوچونجو...تا آلتینجیدان داشی ایته‌لردی 
ائشیگه. داش جیزیقلارا دی‌سهی‌دی اویونچو یاناردی. سونرا داشی ایکینجی 
خانهی‌ه آتیب یئنه ده همان تهر اویناردیلار. هر واخت بیر اویونجو یانسایدی، 

سیرا گلردی او بیرینه.

ال- اله دویمه دله
بو اویون لاپ کیچکی اوشاقلار اوچون ایدی. آلتی_ یئددی یاشا کیمی. 

اوغلانلی قیزلی ال_ اله وئریب دؤوره فیرلانیب دئیردیلر:
   ال اله/   دویمه دله/  بابام گئدیب باشماق آلا/  بیر تای سنه/  بیر تای منه/  میسسسس...

میس دئینده هامی یئره اوتوراردی. یئره اوتورمایان جرگه‌دن چیخاردی. 
یئنه ده قالخیب باشدان باشلاردیلار.

بعضا ده اوشاقلار بونلاری اوخویاردیلار دوره فیرلاناندا:
   »ریضا ریضا/  میندی خوروزا/  بیر تپیح ویردوم/  دوشدو حووضا/  ننه‌سی دئدی/ هانی بو 

ریضا/  دده‌سی دئدی/  دوشدو حووضا...«

***
   روقیه/ قرقره/  گئت قاپینی حلقه‌له/ مامان گئدیب دردره/  اوشاق دوشوب تندیره/    گؤ... 

یاپیشیب منقله/

***
   گئتدیم حاماما لیفلندیم 

    چیخدیم ائشییه کوفلندیم
    حامامچی منه چای گتی 

    من بو چایی ایشمرم، 
    دروازادان گئشمرم، 
    دروازا منیم اولسون، 

    قیرمیزی دونوم اولسون، 
    گئییم گئدیم تهرانا

    تهراندا تویوم اولسون 
    قیزلار گلسین تویوما

    قوربان کسسین بویوما.

   یا دا اوشاقلارین بیریسینی چؤمبلدیب اوتورداردیلار آرادا و دؤوره‌سینه 
فیرلاناراق اونون آدینا بئله اوخویاردیلار:

   اکرمین ماماسی شکر_ پنیر پیشیریب
   فیندیخچاسی بو بویدا

   گنشلیغی بو بویدا
   قالخ ایاغا قااااخ

   مطلبیوه بااااخ. 

اوشاغین  اوتوران  چالاردیلار  یاواشجا  بامباچایلا  ده  اوخویورکن  بونو 
باشیندان یا چیینیندن.

دونبالان پیستان
بیر  گزیب  اویانی  بویان_  آتام  چیخاندا،  زادا  چؤله  گونلری  جمعه 
بیر  یئکه  اورتاسیندان  دوز  گتیریب  اونو  تاپاردی.  آغاج کؤتوگو  اوزون 
داشین اوز‌رینه قویاردی. بیر اوشاغی کؤتوگون بو باشینا، او بیرینی ایسه 
کؤتوگون او باشینا میندیرردی. کؤتوگون بو باشی یئرده اولاندا، او باشی 
دئیردی»دونبالااان  اوشاق  قالخان  یوخاری  بالعکس...  و  قالخاردی گؤیه 
پیستان!« و آشاغیداکی دا جاواب وئرردی: »یئددی قبریستان« و بئله‌لیکله 

بیزلر دونبالان پیستان اویناردیق. 
آنجاق  اویناردیلار،  داها چوخ  اوشاقلار  یاشدان کیچکی  اون  اویونو  بو 
بعضا بؤیوکلر ده اویناییب ذوق آلاردیلار. ایندی ده بیر چوخ پارکلاردا 
فارسجاسی  اونا،  اوشاقلار  ایندی  وار؛  پیستانلار  دونبالان  دمیردن 

)اللاکلنگ( دئییرلر.

گؤیده نه وار؟
وئررديلر.  قولا  قول_  حالتده  او  دایانیب،  کؤره‌گه  کورک_  نفر  ایکی 
بیری اییلیب او بیرینی آلاردی دالیسینا، سونرا بو قالخیب، او بیری اییلیب، 

یولداشینی دالینا آلاردی و بیر_ بیریندن بئله سوروشاردیلار:
یوخاریداکی:

   - یئرده نه وار؟
آشاغیداکی:

   -یئر مینجیغی.
آشاغیداکی:

   -گؤیده نه وار؟
یوخاریداکی:

   -گؤی مینجیغی.
......

ایت قوسلو
بالاجا  بیر  هانسی  هر  دا  یا  اوشاغی،  بئشیگ  اوشاق، سون  بؤیوک  ایکی 
آغیر  چون  گرک،  اولمایایدی  چوخ  یاشدان  بئش  )دؤرد_  اوشاغی 
سولا  ساغا_  توتوب،  آیاقلاریندا  ده  بیریسی  او  اللریندن  بیری  اولاری( 

توولاردیلار.
   - ات آلان، سوت آلان ،

      ات آلان گوودوش آلان!

یا دا:
   - چالین، چالین یاغ اولسون
      حسن یئسین چاغ اولسون!

تبریز اوتاق ایچی اویونلاریندان

                    محمد الفت

ترسه دئماخ )ترسینه دئمک(
اوغلان،  قیز،  قوجا،  اوشاق،  یانی  بیلر،  قاتیلا  اويونچو  ياشدا  اویونا هر  بو 

کیشی، قادین هامیسی بیر آرادا بو اویوندا اشتراک ائده بیلرلر.
بو اویون ایکی نوع‌دا اوینانا بیلر:

   بیرینجی
- اؤنجه بیر نفر باشچي سئچیلر. باشچي ائوده اولانلاردان مثلا بئش نفری 
آیاغا قالدیریب بئش آلتی دنه سؤز سئچر و سئچدیگی سؤزلری ترسلرینی 

بیر دؤنه دئیر مثلا:
   ساغ ال ترسی.........سول ال
    اوتورماق ترسی......دورماق 

   باخماق ترسی........گؤزلری یومماق
   آیاق قالخیزماق ترسی........... ال قالخیزماق

   آسقیرماق ترسی........... اؤسگورمک

ایندی باشچي تئز_ تئز بو کلمه‌لرین آدینی چکیب، اونلار دا ائشیتدیگی 
اوچون  اولدوغو  تئز  تئز_  ایش  بو  ائده‌جکلر  ترسه‌سینی عمل  کلمه‌لرین 

کاريخماق احتمالی دا چوخالاجاق. 
هر نفر یاندیقجا یئرینه تزه بیر نفر آرتیریلاجاق یانی بئش یا آلتی نفر سایی 
اویونا  اولانلار  ائوده  هامی  کی  قدر  زامانا  او  تا  قالاجاق  ثابیت  اولاراق 

داخیل اولسونلار.
هامی بیر اویونا داخیل اولوب، یانانلار قیراغا گئدیب، سونرا آخیرا قالان 

ایکی نفره کیمی گلیب یئتیشر. 
اويونچونون چوخ اولماسی و بو کلمه‌لرین هی تکرار اولماسی بو امکانی 
یارادیر تا اوینایانلار عادت اوزرینده داها آز کاریخسینلار، اوندا باشچي 

کلمه‌لری دَییشیب تزه کلمه‌لر اورتایا قویاجاق.
بیری  دا  اونلارین  و  اولمالی  تعین  تزه کلمه‌لر  یئنه  آراسیندا  نفرین  ایکی 
حذف اولانا قد‌ر اویون دوام ائدیب، قازانان سئچیلیب اؤدوللندیریله‌جک.

میثال  اوسته  اولار  اویناماق  حالتلرینده  چتین  و  راحات  اویونو  بو  ایضاخ: 
گلن  بوردا  کی  نییه  اولونور  حساب  حالت  راحات  حالت  چکدیگیم 

کلمه‌لر اؤز ضدین تداعی ائدیر و اونو گؤسترمک راحاتجا اولا بیلر. 
بیر کلمه  اولمایان  بلکه ربطی  ایسه کلمه‌لرین ضدی دئییل،  چتین حالت 

ایله قارشی توتماق اولاجاق میثال اوچون:
   اسنه‌مک. قارشیسی..........اوتورماق

   گؤزلرینی اوغ. قارشیسی.........ساغ آیاغی قالدیرماق

   ال چال. قارشیسی..........گؤزلری اوغماق 

  و...
البته داها گولمه‌لی اولسون دییه بعضی سسلری ده شرط قویماق اولار مثلا 

حیوانلارین سسیني . میثال اولاراق
   قاریلدا. ترسی..........قاناد چالماق
   بانلا. ترسی............ خورولداماق 

   تارچال. ترسی..........شیپور چالماق 

   و ...

   ایکینجی 
بو فورمدا ائوده اولانلار ایکی قوروپا بؤلونوب بیر_ بیرلریني بیر محدود 
هر  سونرا  بیتندن  زامان  سینایاجاقلار.  قایدالارلا  گلن  یوخاریدا  زاماندا 
هانسی قوروپون یانان سايی آز اولوب، یانمایانلاری ايسه چوخ، او قروپ 

قازاناجاق.

جوجه گؤز
عاییله  یئنه  اویون  بو 
گئجه  و  اوینانيلان  ایچی 
سورکلی  اوتوروملاریندا 
یارادان  لحظه‌لر  ایَلنجه‌لی 
ساییلیر.  بیری  اویونلاردان 
بو اویونا هم »جوجه گؤزو« 
هم ده »شوشه گؤزو« بعضا 
ده »یولداش منی آپاردیلار« 
اویون  بو  دئییلیر.  دا  اویونو 
یئر امکانلارینا گؤره چوخ 
تعدادلی ایکی قروپدان و یا 
آز تعدادلی ایکی قروپدان 
بو  اویوندور.  بیر  اولوشان 

اویونون دوز‌نینی بئله آچیقلاماق اولار.
1. ائوده اولانلار ایکی قروپا بؤلونوب آرالاریندا کیم اؤنده دایاناجاق دییه 

بیر پوشک آتییب سونرا اؤنده دایانان سئچیلر.
2. اؤنده دایانان قروپ ایکی اللرینی شکیلده گؤروندوگو کیمی دوربون 

شکلینده گؤزلرینه دایاییب قاباغا باخارلار. 
3. ایکینجی قروپ آرخادا اؤز آرالاریندا صحبت‌لشرک تئز_ تئز یئرلریني 
دَییشیب )او اوزدن قونوشورلار کی قاباقدا دایانانلار بیلمه‌سینلر کیم کیمی 
دایانانلارین  قاباقدا  اوجونو  بارماغی‌نین  بیری  دا  اونلار  بیردن  آپاراجاق( 
ایله  اؤزو  ایته‌لهیی‌ب  اؤنه  اونو  فیشارلا  و  باسیب  اورتاسینا  بئلینین  بیرینین 

آپارار.
4.  بو آن آپاریلان آدام اوجا سسله تئز دئییر.

   - یولداش منی آپاریللار

قالان دوستلاری بیرگه دییر

   - یولداش سنی کیم آپاریر؟

اودا تئز دالیدا کیمین اونون 
ووروب  حدس  آپاردیغیني 
آدینی سؤیله‌مه‌لی اولاجاق،

چکدیگی  آدینی  اگر 
دوغرو اولسا بونلارین قروپو 
قازانمیش اولور، تئز یئرلرین 
دالیدا دورانلارلا دَییشیب بو 
دایانیب  اونلار آرخادا  دؤنه 
قاباقدا  اودوزانلار  اویونو 
دوربون  اللریني  دوروب 
و  دایانیب  سالیب  شکلینه 
کیمی  سؤیلندیگی  اویون 
اگر  آمما  ائدیله‌جک،  دوام 
دوغرو  آد  چکیلن  آدی 

اولماسا بیر داها گلیب یئرینده دوراجاق و بیر داها اویون دوام ائدیله‌جک.
دَییشسه‌لر  یئرلریني  تئز  تئز_  سالیب  سس  نقدر  دایانانلار  دالیدا  دئمك 
قاباقداکی گؤزلرین یومانلاری داها کیریخدیریب و اویونو قازاناجاقلار. 

بو اویون تبریزین بعضی محله‌لرینده میثال اوچون »شام قازان« محله‌سینده 
»شوشه گؤز« آدیلا دا تانینار. 

دالیدان وورماق
قدیملر  چوخ  اویون  بو  ساییلير.  بیری  اویونلاردان  قدیم  لاپ  اویون  بو 
میدانلاریندا  شهرلرین  یا  کندلر  و  ساییلیب  اویون  مخصوص  کیشیلره 
طایفا  اویونو  بو  بیزلر  گلن،  یادیما  اوشاغیدیم  من  آنجاق  اوینانيلاردی، 

قوناقلیقلاریندا عایله آراسیندا اویناردیق، چوخدا ايَلنردکی.
طرفینده  بیر  ائوین  اولاراق  )قاضی(  داور  قوجامانلار  لاپ  اویوندا  بو 

نفری سوژه  بیر  اورتاسینا گلیب  ائوین  قاتیلانلار  اویونا  اوتوردوب سونرا 
اولاراق سئچرلر. البته بو نفری قومپانییه* سالماقلا سئچمک داها یاخشی 

اولار.
سئچیلن آدام قاباقدا دوروب، ساغ الینی گؤزونون یانینا قویوب )شکیلده 
قاباقدا  یالنیز  او  گؤرمه‌سین  دورانلاری  دالیدا  کی  ائله  طرزده(  گؤرونن 
دوران و یا ایَلشن قوجامان داورلری گؤره بیلر و سول الینی ده قولتوغونون 
آلتیندا )الین ایچی ائشیگه ساری توتمالی شکیلده گؤرونن کیمی( قویوب 

دایاناجاق.
اويونچولار اونون دالیسندا دایانیب بیردن اونلاردان بیری غفیلدن محکم 
ائله وورارلار کی هم سسی  الینه ووراجاق )عادتاً  اونون سول  بیر سیللی 

اوجا اولسون هم ده آدامی دیکسیندیرسین(
بارماقلارین  بیردن  هامیسی  دورانلار  دالیدا  سونرا  ووراندان  سیللینی 
زامانی  سوروشان  سوال  اوشاقلاری  مدرسه  )سانکی  قالدیرارلار  گؤیه 
قالدیردیقلاری کیمی( هامیسی من وورموشام کیمی باخارلا سیللی ییه‌نین 

اوزونه.
ضربتی ییین ده سیللی دَیمک همین دالییا دؤنوب دالیداکیلارین ايچينده، 

کیمسه اونو ووردوغونو حدس ووروب دئیه‌جک.
آدی  ائتسه‌لر  تایید  داورلر  ایَلشن  قاباقدا  و  اولسا  دئمیش  دوغرو  اگر 
چکیلن قاباقدا دایانمالی اولوب و ضربه یئین‌له یئریني دَيیشه‌جک. دوغرو 

اولمازسا، ووران کیشی تاپيلانا قدر، اویون دوام ائدجک.
________________

سؤز  آهنگین  اولوشان  مصرعدن  هیجالی   4 ایکی  قومپانییه  قومپانییه:   •
بیتن  ائشیگیني شانس اوزرینده ترپدیب و سؤز  اللرین ایچیني و  دییرک 
کیمی هر هانسی دورومدا ساخلاماقلا بو اللر ایچینده تک قالان ال، النر 
قومپانییه  دئییلر  بوجور  مصرع  ایکی  بو  معمولا  دئییلر.  قومپانییه  ایشه  بو 

کؤمکییه
قوم...پا... نی...یه کؤ...مه...کی...یه

بو اویوندا دالیدان وورانلار ضربه وورولاندان سونرا بیر طرزده دایانمالیدير 
یوخسا کیمسه  قیافه‌لرینده کیمین ووردوغو سئچیلمه‌سین،  اونلارین  کی 
باشارمازسا تئز لووا گئدیب اوتوزاجاق. بو هر یاشدا اوینانيلان بیر اویوندور، 

آنجاق قادینلار آراسی یاخود اوشاقلار آراسی بیر اویون دا اولا بیلر.

شاه گیزیر ) شاه وزیر(
دوغروسو  داها  و  شاهلیق  دئمک  و  قالان  كئچمیشلردن  چوخ  اویون  بو 
دیکتاتورلوق دؤوروندن قالان بیر اویون ساییلیر. منجه بو اویونلا شرقده 
اولان استبداد ساتیرکی فورمدا هم الشدیریلیر هم‌ده دئمک اولار يئنيدن 
یارانیر. تبریزده اولان یاشلی انسانلار بو اویونا »شاه گیزیر« و تازا نسل »شاه 
وزیر« سؤیلهیی‌رلر. بو اویون چئشیدلی انسانلارین آراسیندا اوینانا بیلر یانی 
بو انسانلارین آراسیندا هم ارکک، هم قادین، هم ده اوشاقلار اولار بیلر بو 
اویوندا لازیم اولان وسایل دئمک بیر تاس شکلینده اولان آراجا محتاج 
اولاجاییق بو آراجی اولا بیلر بیر مکعب شکینده اؤزوموز یاراداق یا دا بیر 

دولو کبریت قوتوسوندان فایدالاناق . 
بیر کبریت قوتوسونون بیر وجهینده شاه یازیلیر، بیر وجهینده گیزیر یازیلیر 
و بیر وجهینده ده اوغرو یازیلیر و قالان اوچ وجهینده هئچ بیر زاد یازیلمیر. 
سونرا بو کبریت قوطوسو سیرا ایله بیر جمعین سيرايلا نوبتله تاس کیمی 

سالینیر. 
بو اویوندا هر زاددان اول گرک شاه تعيین اولا، اونا گؤره شاه سئچیلینجهی‌ه 
ایله سالیناجاق. شاه سئچیلندن سونرا او قدر سالیناجاق  قد‌ر دواملی سیرا 

كي گیزیر سئچیلسین.
بو آرادا گیزیر سئچیله‌نه قد‌ر آیری بیر نفره شاه دوشسه او قاباق‌کی شاهین 
یئرینه اوتوراجاق. گیزیر سئچیلندن سونرا نوبت اوغرویا یئتیشیر و بو آرادا 
اوغرو سئچیلینجهی‌ه قدر هر کسه بیر داها شاه و یا گیزیر دوشسه قاباقکی 
سونرا  دوشندن  آداما  باشقا  گیزیر  البته  دَيیشرلر  یئری  گیزیرله  یا  و  شاه 
ادب  عرض  اونا  و  ائتمه‌لی  احترام  شاها  سئچیلن  و  قالخیب  آیاغا  گیزیر 

قوللوغونوزدا  زامان سیزین  نؤکر هر  بو  )مثلا شاها  اولاجاق  گؤسترمه‌لی 
البته بورادا یالتاقلیق صیفتلرینی گؤسترمک اوچون طنز  خدمته حاضیرم( 
سؤزلر ده دئییلر و بو آرادا هر کس چالیشار داها طنزلی سؤزلر سؤیله‌سین.

اوغرو سئچیلندن سونرا بو اوچ نفر آرادا قالیب باشقالاری قیراغا چکیلیب 
یاپیشیب  قولاغیندان  مثلا  اوغرونون  گیزیر  اوتورارلار.  تاماشایا  سونرا 

شاهین قوللوغونا گلر و شاها خیطاب سؤیلر:
   -سلطان بیر اوغرو توتموشام!

 سلطان دییر: 
   -نمنه اوغرولاییب؟ 

گیزیر دییر: 
)بوردا گیزیر ایستر کی شاه بو اوغرو اولان آدامی چوخ جزالاندیرسین،آغیر 

بیر اتهامی اوغرو اوچون سؤیلر( مثلا دییر: 
   - بیرینین مالین اوغورلاییب.

اونو  ائدر  امر  گیزیره  همن  گلیب  قرارا  بیر  فیکیرلشیب  آز  بیر  شاه 
جزالاندیرسین )بوردا وئریلن قرار ائله اولاجاق کی دؤوره‌ده اوتورانلاری 

گولدورسون( مثلا دییه‌جک: 
   - اوغرو دیلین گرک بورنونا وورا یا دا بیر آیریسینی بئلینه آلیب ایکی 

دؤور اوردا حيطي دولانا یا...
یئنه اویون دوام ائدر...

نئجه  نظاملارین  بیر  بئلنچی  جماعت  یاشایان  دیکتاتورلوقدا  اویوندا  بو 
جزالاندیرماقلارینی  راحاتجا  سونرا  و  تهمت‌لنديرديگي  خلقي  راحاتجا 
بیر  گؤزل  چوخ  و  یارادیب  اویونلا  بو  فضانی  انتقادی  بیر  قویماقلا  لاغا 

ساتیرا یارانار. 

تبريز اويونلاريندان

                        احد فرهمندي

قوندوم_ كئشديم
باشقا  بير شكيل چكيب  يادا مقوّانين اوستونده دؤرد بوجاقلي  بير كاغاذ 
بيرينه  بير_  بوجاقلاريني  اورتاسيله  جيزگيلرين  قيراقداكي  جيزگيلرله 
وصل ائدرلر. ايكي اويونچو هر بيري، فرقلي اولان اوچ داش ايله اويونا 

باشلارلار. ايلك اويونچو داشيني قويوب دئير: 
   - قوندوم. 

باشقا اويونچو ايسه اؤز داشيني قويوب دئير: 
   - كئشديم. 

اويونچولار اوچ داشلاريني جيزگيلرين اوستونه قوياندان سونرا چاليشارلار 
دورسون،‌  رديف‌ده  بير  ده  اوچو  كي  وئرسينلر  حركت  ائله  داشلاريني 
سيرالاماقدا  داشلاريني  اؤز  حريفيني،‌  فيكريله  اؤز  اويونچو  هر  آنجاق 

مانعه‌لر تؤرد‌ر. بو اويوندا ذهن چاليشماسي داها آرتيق اولار.

كباب_ كباب
ايسه كباب  باشقاسي  بيري كباب،  اوتوروب،  نفر قارشي_ قارشييا  ايكي 
اللريني  دا  اولان  اليني آچيب، كباب  ايكي  پيشيرن  اولار. كباب  پيشيرن 
اليني  بير  پيشيرن چاليشار  ايچينه قويار. كباب  اللرينين  اونون  ايچ طرفدن 
قيوراق آلتدان گؤتوروب حريفين الي‌نين اوستونه چالسين،‌ بو ايشي گؤره 
بيلسه اؤز يئرينده قاليب اويونون آردي توتولار،‌ گؤره بيلمزسه،‌ يئرلريني 
دَييشيب اويونو يئنيدن باشلارلار. بو اويوندا قيوراقليق هر ايكي اويونچودا 

اؤنمليدير. 

اون اكيي دوز
بورادا  آنجاق  چوخدور،‌  بنزري  اويونونا  كؤشدوم«  »قوندوم_  اويون  بو 
داشيني  اوچ  بيري  هر  اويونچولارين  واردير.  داشي   12 اويونچونون  هر 
جيزگيلرين اوستونده بير رديفه سالسا حريفين اويوندا اولان داشلاريندان 
جيزگيلر  داشي  ايكي  طرفين  بير  اويون  بو  چيخارار.  ميداندان  بيريني 
اولدوقجا  ذهنيني  اويونچونون  دئمك  ائدر.  داوام  قدر  قالانا  اوستونده 

چاليشديرار.

بورا بير قوش قوندو 
ايچينه  اللرينين  آچاراق،  اللريني  توپلانيب،  يئره  بير  اوشاقلار  اويوندا  بو 

اشاره ائديب دئيرلر: 
   -  بورا بير قوش قوندو 

بارماقلارا  بير  بير_  ايله،  شرطي  اولماق  بيرينجي  بارماق  باش  سونرا، 
آشاغيدا گلن شعرلري اوخويارلار، سونوندا ان کيچيک بارماغين باشينا 

بوغما باسارلار.
   بو توتدو/ بو سوْيدو/   بو پيشيردي/  بو يئدي/  جيققيلي سنه قالمادي/ جيققيلي سنه قالمادي

اوچدو_ اوچدو
بيلر.  اولا  چوخ  دا  يا  آز  اويونچو  دئييل.  اؤنملي  فرقي  ياش  اويوندا  بو 
اويونچولار دايره‌وي بير شكيلده يئره اوتوروب بير نفر ماللا سئچرلر، هامي 
ايشاره بارماغيني يئره قويوب ماللايا دقت وئررلر. ماللا اؤزوده بارماغيني 

يئره قويوب بير قوشون آديني نظرده توتاراق مثلا: 
    اوچدو_ دئير. 

قاناد  اللريله  قالخيزيب  يئردن  بارماقلاريني  اويونچوللار  هامي  حالدا  بو 
چالماليديلار. آز سونرا يئنه هامي بارماغيني يئره قويوب ماللاني گؤزلرلر. 
آديني  قوشلارين  چئشيدلي  دئيرك  »اوچدو_اوچدو«  دؤنه  نئچه  ماللا 
چكر. هر دن بير اويونچولاري چاشديرماق اوچون قوش يوخ بير حيوانين 
آدي  قوش  ماللا  وئرمه‌ليديرلر  دقت‌  اويونچولار  حالدا  بو  دئير،‌  آديني 
كيمسه  هر  چالماسينلار،  قاناد  قاوزاييب  يئردن  بارماقلاريني  گتيرمه‌سه 
چيخماليدير.  قيراغا  اويوندان  چالسا  قاناد  گلنده  آدي  حيوان  چاشيب، 
سونا قالان اويونچو ياريشي اودوب، ماللانين يئريني آليب، اويون بير داها 

اونون باشچيليغي ايله باشلانار. بو اويون اوشاغين دقتيني آرتيرار. 

بارماق اويونو
او  بيري  اوشاقلارين  اوتوروب،  قارشيسيندا  بيرينين  بير_  اوشاق  ايكي 

بيريسينين جيلي/جولو )ان كيچيك( بارماغيني الينه آليب بئله دئير.
      لولولو هوزه‌کی

    دؤرد بیر یانی سبزه‌کی 
    بو )بالا بارماق( دییر گلین گئداخ اوعورروغا 

   بو )اوزوك بارماغي( دییر هانی نردووان ؟
   بو )آرا بارماق( دییر مننن اوجا نردووان !

   بو )اشاره بارماق( دییر یوخ بابا اوعوروخ پیسدي
   بو )باش بارماق(دییر بؤیوح قردشیز دوز ديییر

   اورعورروخ پیسدی، آللاه وار، پیقمبر وار.

اويوندا  بو  باشلار.  اويونو  اوشاق  بيري  او  دؤنه  بو  گولوشوب.  سونرا 
اوغورلوق پيسليگيني اوشاقلار نغمه ايله بير_ بيرينه خاطيرلارلار. 

ايينه_ ايينه
شكيلده  دايره‌وي  اويونچولار  دئييل.  اؤنملي  سايي  اويونچو  اويوندا  بو 
سئچديكلري  اؤنجه‌دن  قويارلار.  يئره  حالدا  يومموش  اللريني  اوتوروب 
اولورسا  اولسون. اويونچو آز  الي يئرده  ائدر هامي‌نين  نفر ماللا دقت  بير 
ايله  اليني سيرا  ماللا  يئره قويارلار.  بارماقلاريني آچاراق  اللري يوممادان 

يومولموش ال يا آچيق بارماقلارين اوستونه قويا_ قويا بئله دئير: 
   ايينه_ ايينه/   اوجو دويمه /  بربرينجي/   برين گئچي/   شاهمار آغاجي/  شاطير گئچر/   قوز 

آغاجي/   قوتور گئچر/   هاپبان/   هوپبان/   ياريل/   ييرتيل/   سو ايچ/   قورتول.

قورتول سؤزو هر كيمسه‌نين ال يا دا بارماغينا دوشرسه او، اويوندان قيراغا 
چيخار، اويونون يئني دؤورو باشلانار. 

بعضي يئرلرده ايينه _ ايينه يئرينه بو شعري اوخويارلار: 
   یاغیش یاغار دانا_ دانا
   بیری دوشر بیزیم داما
   ‌گلین گئداخ اویناماقا

   اویناماغین وختی دَیي
   قیزیل گولون تختی دَیی

   ایاخ/   مَیاخ/   گیلاس/   ميخ/   چیخ. 

بو اويوندا اوشاقلاردا چوخلو هيجان تؤرنر. 

تك سن جوت!
بو اويوندا ايكي اوشاقدان نئچه اوشاغا قدر شركت ائده بيلر. بعضي يئرلرده 
اويونون  بؤلونرلر.  دسته‌يه  ايكي  اولسا  آرتيق  اوشاقدان  دؤرد  اوينايانلار 
»بادام،  اوچون،  اونون  اودوزماقدير،  اودوب_  زادي  بير  غايه‌سي  اساس 
فايدالانارلار.  يئمه‌ليدن  بير  تاي  اونلارا  دا  يا   »... و  فینديق  ايیده،  نوخود،‌ 

اويونچولاردان بيري آدي گئدن يئمه‌ليلرين بيريندن نئچه‌سيني اووجوندا 
ساخلاييب، قارشيسينداكي حريفيندن: » تك سن جوت« دئيه سوروشار. 
سايارلار.  توكوب،  يئره  ساخلاديغیني  الينده‌  سونرا  جوابيندان  اونون 
حريفين جوابينا گؤره اودوب يا دا اودوزار. اودارسا او يئمه‌ليلرين سايي 

قدر حريفدن آلار، اودوزارسا اونلاري حريفه وئرر. 

بوجاق توتدو
بو اويوندا اوينانيلان اوتاق يا دا اوستو اؤرتولو يئرين بوجاغي‌نين ساييسيندان 
اوتاغين  اوشاقلار  باشلانيشيندا  اويونون  اولار.  اويونچو  آرتيق  ساي  بير 
اورتاسيندا دوروب، اؤنجه‌دن سئچديكلري بير اؤزل اشاره ايله اويونچولار 
اويونچو،  قالان  ائشيكده  توتار.  بوجاغيني  بير  اوتاغين  بيري  هر  قاچيب 
بو  دَييشرلر،‌  يئرلريني  تئز  تئز-  اوشاقلار  دوامیندا  اويونون  اولار.  »قورد« 
قالان  بوجاقسيز  توتسون،‌  يئريني  بيرينين  اونلارين  چاليشار  قورد  حالدا 

اويونچو قورد ساييلار. 

عجب‌شئر اويونلاريندان

         
                           آي تك پاشائيان

  توپلاما تاريخي: 1391/7/15
فوق          ياشيندا، عجب‌شئرين شيراز كندينين  دوغوملوسو.  پاشائيان 46  آتام جعفر  قايناق:   

MBAليسانس

يا تاپ مني يا تنبي اول
يئرده  بيريسيني سئچرلر. سونرا  اؤز آرالاريندا پوشك آتيب  اويونچولار 
2 – 3 متر قطري اولان بير دايره چكرلر )دايره‎نين قطري اوشاقلارين سايينا 
گؤره آزاليب يا چوخالا بيلر(. سئچيلن اويونچونون گؤزلريني باغلاييب 
يا  يوموروق  اونو  چاليشار  اويونچولار  بيري  او  سونرا  سالارلار  اورتايا 
تپيكله ) ياواشجا( وورسونلار اورتاداكي اويونچو دا چاليشار اونو ووران 
اويونچونو يا توتا يا دا آديني دئييه. اگر آديني دوز دئييه بيلسه يا اونو توتا 

بيلسه يئرلريني دَييشيب، اويون داوام ائدر. 

جيزيق آتدي ) آشيق اويونو(
اويونچولار اؤز آرالاريندا اويونون قورالاريني )هر نفر نئچه آشيق قوياجاق، 
سققه ايله آشيقلاري وورماغين جايزه‎سي نئچه دؤنه‎دير، سققه‎نين آتيش 
سايلارينا  اؤز  سونرا  دانيشديقدان  كيمي(  اولاجاق،...  قدر  نه  مصافه‎سي 
گؤره يئرده بير دايره چكرلر )معمولا 1/5 – 2 متر قطروندا(. سونرا دايره‎نين 
بير جيزيق چكرلر.  )افقي(  ياتاي  تعدادينا گؤره  ايچريسنده آشيقلارينين 
آشيقلاريني(  )يا  آشيغيني  اؤز  هره  گؤره  سؤزه  دانيشديقلاري  سونرا 

)دانيشيقلارينا  آرالي  قدم  نئچه  دايره‎دن  سونرا  دوزر.  اوستونه  جيزيغين 
چكرلر.  جيزيق  بير  موازي  جيزيقلا  اولان  ايچريسينده  دايره‎نين  گؤره( 
جيزيغين  آياغيني  سول  اويونچو  سئچيلن  بيرينجي  باشلانديقدا  اويون 
آشيقلارا  سققه  اگر  آتار.  ساري  آشيقلارا  سققه‎سيني1  قويوب  اوستونه 
ايكينجي اويونجويا وئرر، يوخسا سققه‎سي آشيقلارا  دَيمه‎سه اؤز يئريني 
بير  اوچون  جايزه  سونرا  گؤتوروب  آشيقلاري  چيخان  جيزيقدان  دَيسه 
دؤنه ده )دانيشيقلارينا گؤره( دايره‎نين اوستونده سققه‎سيني آتار. دايره‎دن 
سيراسي  وئرر.  اويونچويا  بيري  او  يئرني  گؤتوروب  آشيقلاري  چيخان 
بئله‎ليكه  آتار  سققه‎سيني  اوستوندن  جيزيغي  دايره‎نين  دا  اويونچو  اولان 
آشيقلارين هاميسي دايره‎دن چيخانا كيمي اوينارلار. دايره‎نين ايچينده كي 
آشيقلار هاميسي چيخيب قورتارسا . اويونچولار ايسته‎سه‎لر يئنه ده اويونو 
باشلاييب داوام ائدرلر. آشيغي قورتاران اويونچو اؤزو اويوندان چيخار يا 

باشقالاريندان آشيق بورج ائديب اويونو داوام ائدر.  

كوسا آغاج
اويونچو  هر  حاضيرلانيب2  توپ  بير  كيچيك  كيمي  توپو  بئيسبال  اؤنجه 
اؤزونه بير متر اوزونلوغوندا بير ال آغاجي گؤتورر. سونرا يئرده درينليگي 
آديندا   اولان،  كوسا  سانتيمتر   25 –  20 ايسه  قطري   سانتيمتر.   20 -15

1. سققه: حيوانلارين ايكي دال ديزلرينين اويناقلارينين )مفصل‌لرينين( ايچريسنده اولان آشيق‎دير. آشيق 
اوينوندا خيردا حيوانلارين )قويون، كئچي، كيمي( ساغ بودون آشيغيني گؤتوررلر. چوخراق بو آشيغي يئرده 

ياخشي زووسون دئيه ايكي طرفيني سورترلر. اورتاسي‌نين چوخورونا دا قورقوشون تؤكرلر بئله‌ليكله سققه 
سامبالاشيب آشيقلارا ديديكده چوخ آشيغي دايره‌دن چيخاردار.

2 .توپ اولمايان واختلار اوشاقلار اؤزلرينه قيريخ پارچالاردان توپ دوزلدرديلر.

جولا قازارلار. اويون باشلامادان هر اويونچو چتين تاپيلان بير يئرده اؤزونه 
اولدوغونو  هارادا  ابه‎سي‎نين  هامييا  قازيب  جولا(  بير  )كيچيك  ابه3   بير 
اوزاقلاتماق  كوسادان  قويوب  يئره  توپو  اويونچو  سئچيلميش  بيلينديرر. 
اوچون توپا بر ضربه وورار اوندان سونرا ايسته‎ديگي اويونچونو چاغيرار. 
اويونچو گليب كوسادا دوروب آغاجيني  توپا ساري آتار اگر وورسا او 
آليب  الينه  توپو  يئردن  اولدوغو  توپون  يوخسا  چاغيرار  اويونچونو  بيري 
گؤيه آتار گركدير توپ يئره دوشمه‎دن توپو نئچه دؤنه گركيرسه گؤيده 
توتوب كوسايا ساري آتيب كوسايا سالا. او بيري اويونچولار كوسانين 
دوشمه‎گي‎نين  كوسايا  ووروب  گؤيده  توپو  چاليشارلار  كسيب  قاباغين 
ده  بير  دينجه‎ليب،  اويونچو  اورتاداكي  آرادا  بو  آلالار.  قاباغيني 
»ابه  الينده ساخلاييب   توپو  اوچون  اوزاقلاتماق  اويونچولاري كوسادان 
باشينا  ابه‎لرينين  خوْس_ خوْس«4دئير. بونو دئمك هامان اويونچولار اؤز 
قاييديب  يئنه  آتاندا  كوسايا  توپو  اويونچو  اورتاداكي  دورارلار  قاچيب 
توپو گؤيده وورماغا چاليشارلار. اگر بير اويونچو توپو گؤيده وورا بيلسه 
گرك اورتاداكي اويونچودان قاباق اؤز  ابه‎سينه گئديب آغاجيني ابه‎سينه 
سانجا يوخسا اورتاداكي اويونچو قاچيب آغاجيني اونون ابه‎سينه سانجسا 

او اورتايا دوشوب اويونون داوام ائدر.

بير نفسه شعر دئمك 
اوخوماغا  شعري  بير  باشا  بير  نفس چكمه‌دن  ييغيشيب  يئره  بير  اوشاقلار 
ياريشارلار. چوخراق اليمي پيجاق كسيبدي شعري اوخونار. بئله كي بير 

اوشاق درين بر نفس اولاراق شعري باشلار:
   اليمي پيچاق كسيبدي 
     دسته پيچاق كسيبدي 

    ياغ گتيرين ياغليياخ
    دسمال گتيرين باغلياخ

    دسمال دوه بوينوندا 
3. ابه‎ني آغاج ديبينده يا ائله بير يئرده قازارلار كي چتين گؤرونوب تاپيلا بيلسين.

4. اگر بير اويونچو  نئچه دؤنه بئله دئسه اويونچولا اعتراض ائدرلر

    دوه گيلان يولوندا
    گيلان يولو سر به سر

    ايچينده آهو گزر
    آهونون بالالاري

     مني گؤردو آغلاشدي
    توممانينا قيغلاشدي

     تومماني بؤلوح _ بؤلوح
    آفتاها دليح _ دليح

    حسن بيين نهي‌ي وار
    قلم يازان اوغلو وار

    چيت5 اوينادان قيزي وار
    گؤي مينجيخلي ايتي وار 

    داغا چيخان آتي وار
    ائوينده بير لوتو وار 

    اللي باتمان گؤ.. وار

اگر بو شعري بير نفسه دئييب قورتارسا ياريشي قازانار يوخسا اودوزار.

به_ بنَجي
بؤيوكلر خيردا اوشاقلاري قوجاقلارينا آليب بارماقلاريني الرينده توتوب 

بو شعري اوخويارلار:

 _ هاببان  قوتور گئچي/  آغاجي/  قوْز  شاتير گئچي/  آغاجي/  شام  يكنجي/  بيَ  بنَجي/   به_ 

هوببان/ ياريل _ ييرتيل/ سو ايش/ قورتول.

 اوشاغين بير بارماغين توتوب بو شعرين هر بير مصراعسيني اوخويارلار 
بارماقلار قورتاراندا شعر ده قورتارار سونرا اوشاغين قارنيني قيديقلاييب 

اوشاغي گولدوررلر.

5. چيت: پارچا نؤوعو.

خودآفرين ده بير نئچه اويون

                        محمد عليپور مقدم

      نوت: آشاغيدا اوخوياجاغينيز اويونلار 1387-جي ايلده توپلانميشدير.

بي - گيزير )شاه - وزير( اويونو
Bəy-Gizir(Şah-Vəzir) oyunu

)اوغلانلار اوچون(
جاوانلار بير يئره ييغيشيب اؤز آرالاريندان بير بيَ سئچرلر بيَين قاباغينا بير 
گيزير  بير  اؤزونه  ده  بي  قويارلار،  قاميش  بير  سوموگو،  کله‎ّسي‎نين  آت 
بيريسيني  باشلار.  وئرمگه  بويروق  بي  وئررلر،  مأمور  ده  نفر  نئچه  سئچر 

توتوب گتيررلر بيين يانينا. بي گؤيلوندن کئچني اوندان ايستر؛ يا دئير: 
   _ بير تويوق يا جوجه وئر! 

يا دا گيزيره دئير:
   _ آپار اونا بير ايکي يوموروق يا تپيک وور، بوراخ. 

يومورتا دؤيوشدورمک
Yumurta döyüşdürmək

)اوغلانلار _ قيزلار اوچون(
بايرامدان نئچه آي قاباق يومورتالاري دوزدا ياتيردارلار. دوزدا ياتيريلميش 
دؤيوشدورمگه  بويويوب  يومورتالاري  برکيميش  برکيير.  يومورتا 
يئره  بير  گؤتوروب  يومورتا  بويالي  نئچه  بير  کس  هر  حاضيرلارلار. 

ييغيشارلار: 

   _ کيم مننن يومورتا دؤيوشدورور؟ 
برک  يا  بوش  يومورتانين  )سسيندن  وورار  ديشينه  يومورتاني  آلار  بيري 

اولدوغو بيلينر(. اگَر اؤز يومورتاسي اونونکوندان برک اولسا دئير: 
    _ گتي ووراخ! 

   _ سن توتوسان، من ووروم يوخسا من توتوم سن وور؟ 

   _ توت ووروم! 

يومورتاني بيري توتار او بيريسي اوج طرفدن بير_ بيرينه وورار هانسيسي‎نين 
يومورتاسي سينسا او بيريسي اوندان يومورتاني آلار. 

باشدان اوپپولما )باشدان هوپپانما، باشدان آتيلما( 
 Başdan oppulma

)اوغلانلار اوچون(
اللريني  ايَيليب  ساري  يئره  قروب  بيرينجي  بؤلونرلر.  قروپا  ايکي  گنجلر 
ديزلرينه قويارلار، او بيريسي قوروپون اويه‎لري گليب بير _ بير بونلارين 
ديسه  بدنينه  ايَيلنين  قيچلاري  آدامين  آتيلان  اگر  آتيلارلار  باشلاريندان 

اودوزار، يئرلريني دييشرلر. 

کلله قورداشي
Kəllə qurdaşı

)اوغلانلار اوچون( 
ياريم  هره‎سيني  ديکينه  داشي  اوچ  بؤلونرلر.  قروپا  ايکي  اوينايانلار 
داشلا  آيري  آرالانيب  حدودوندا  متر   10 سونرا  دوزرلر  ايله  فاصيله  متر 
بيلسه‎لر داش  ياتيرا  اونلاري وورماغا چاليشارلار، اگر داشلاري ووروب 
قروپ  وئرن  مينيک  مينر.  بئلينه  اويه‎لرينين  قروپون  بيري  او  قروپ  آتان 

گرک اونلاري بللي بير فاصيله‎يه کيمي آپارسينلار. 

ال منده
Əl məndə

) اوغلانلار اوچون(
دؤردو  سئچرلر.  بيريسيني  آرالاريندان  ييغيليب،  قروپ  نفرلکی  بئش 
چئوره ووروب، سئچيلميش آدامی آرايا سالارلار. چئوره‎ده‎کيلر اورتايا 
سالينميش آدامی وورماغا چاليشارلار. اورتاداکي اؤزونو قوروماق اوچون 
وورانلاري توتماغا چاليشار. هر کيمي توتا بيلسه بو دؤنه او اورتايا سالينيب 

اويون داوام ائدر. 

بیر قوشوم وار بو خرتنه
 Bir quşum var bu xərtənə

)اوغلانلار اوچون(
اؤز  موللا  سیرالانارلار.  یئرده  بیر  سئچیب  موللا  بیر  اؤزلرینه  اوینایانلار 

ذهنینده بیر قوشو توتوب اونون بیچیمین قاییشلا توتوب دئیر: 
   بیر قوشوم وار بو خرتنه، 

   باشی وار بو خرتنه، 
   آیاخلاری وار بو خرتنه، ...

)قوشون بوتون عضولرینین اؤلچوسون قاییشدا توتار( سیرالانانلار هره‎سی 
ظن ائتدیکلری قوشلارین آدیني دئیرلر. هر کس تاپسا او موللا اولار، تاپا 

چاتداسین«  »ویر  موللا  بیلمه‎سه‎لر 
وورماغا  قاییشلا  اونلاری  دئییب، 
قاییشدان  اویونچولارین  باشلار. 
چئویکلری  داغیلارلار،  قورخانی 
موللانین  توتارلار.  موللانی 
گؤزلرین یوموب قاییشی گیزلدرلر. 
آچیب  گؤزون  موللانین  سونرا 
ایسترلر قاییشی تاپسین. موللا دوشر 

آختارماغا ظن ائتدیگی یئرلره باش چکر تاپا بیلسه اویونو دوام ائدر، تاپا 
سئچیلر،  موللا  آیری  وورارلار.  قاییشلا  اونو  گیزلدنلر  قاییشی  بیلمه‎سه 

اویون دوام ائدر.

توپ  عربی )بهیشت _ جهنم‌ده دئییلر(
 Topərəbi

)اوغلانلار ، قیزلار اوچون.(
سایی  اویونچولارین  اگر  بؤلومه،  )مساوی  بؤلونر  یئره  ایکی  اویونچولار 

فرد اولسا بیر نفر ریحان _ مرزه آدیلا هر اکی قروپونان اوینایار(
بیر _ بیرینین یانیندا تخمینا‌ 1×2 بیچیمینده ایکی خانا چکیلر بیرینین آدی 
تخمیناً‌  یؤنوندن  ساغ  خانالارین  اولار.  جهنم  آدی  ایسه  بیرینین  بهیشت 
پوشک  اولار.  مره  دا  آدی  نیشانلارلار  یئری  بیر  آرالی  متر   40  _  60
ائشیکده  بیری قروپ  او  بهیشت خاناسینا گیریب  بیری  آتارلار قوروپون 
قالار. ائشیکده قالان قروپون بیری توپو آتماق اوچون بهیشت خاناسی‎نین 
قانشاریندا )2 متر فا صیله‎ده(، بیری مره ایله خانالارین آراسیندا، ایکیسی ده 
بهیشت خاناسی‎نین سول یؤنونده )توپ آتانا کؤمکچی( دایانارلار. اویون 
باشلاناندا ائشیکده‌کی قروپدان خانالارین قانشاریندا دایانان اویونچو توپو 
آدامینا  بیرینجی  قروپون  بهیشتده‎‎کی  توپودو(  بیس‌بال  همن  ائله  )توپ 
تاثیرینده  ضربه‎نین  وورولان  توپ  وورار.  ضربه  بیر  توپا  الیله  دا  او  آتار 

36



بيليمي ئل  ا
يي

 سا
جي

_4
7

91
ان 

آب

قاییدار. ائشیکده‎کیلر چالیشار توپو توتسونلار. توپ اگر آز گئتمیش اولسا 
پناه آپارار کی وورماسینلار. یوخ اگر چوخ  توپو ووران جهنم خاناسینا 
اویونچوسو  آتان  توپو  قروپون  ائشیکده‎کی  قاچار.  ساری  مره‎یه  گئتسه 
ده   ‎کؤمکچیلری آرادا  بو  وورسون.  قاچانی  مره‎یه  توتوب  توپو  چالیشار 
دایانان  یاخینلیغیندا  مره  توتوب  توپو  ائدرلر.  کؤمک  اونا  توتماقدا  توپو 
قاچان  مره‎یه  اگر  وورسون.  اویونچونو  توتوب  تا  آتارلار  یولداشلارینا 
اوینار آما مره‎یه چاتینجا  یئنه  قاییدسا  الین ووروب اؤز خاناسینا  اویونچو 
قاییداندا  چاتا،  مره‎یه  یوخسا  چیخار.  اویوندان  وورسالار  اونو  توپونان 
گؤره‌کی توپ الرینده‌دیر قاییتسا وورولاجاق مره باشیندا دایانار تا آیری 

بیر مجالدا قاییتسین. 
مره  نئچه‎سی  اویونچولارین  اگر  دیریتدی‌دیر.  بؤلومو  سون  اویونون  بو 
گؤرَوی  اویونچوسونون  سون  قروپون  وورولوبلار  یا  قالیب،  باشیندا 
بهیشت  ووروب  ال  مره‎یه  قاچیب  ووروب  یاخشی  توپو  دیریتدیدیر. 

خاناسینا قاییتسا او بیری یولداشلاری دیریلر. اویون یئنیدن دوام ائدیلر.

آرادا ووردو
Aradan vurdu

)اوغلانلار ، قیزلار اوچون(
اویونچولار ایکی دؤرد نفرلکی قروپا بؤلونرلر. پوشک آتارلار بیر قوروپون 
ایچریده‌کیلرین  ایکیسی  قروپدان  بیری  او  دایانارلار  یئرده  بیر  ده  دؤردو 
بو  باش  او  اولار.  کؤمک  بونلارا  ده  ایکیسی  دایانار.  باشیندا  بو  باش  او 

بیرلرینه   _ بیر  اولار(  توپو  فوتبال  )توپ،  توپو  دؤنه  اوچ  دورانلار  باشدا 
آتارلار ایچریده‌کیلردن هر هانسی‎سی توپو گؤیده توتا بیلسه اؤزونه جان 
قازانار )هر اویونچونون نئچه جانی اولسا او هر دؤنه وورولاندا جانلاری 
توپو  سونرا  آتاندان  دؤنه  اوچ  چیخار(  اویوندان  یاناندا  جانی  سون  یانار 
دوز ایچریده‎کیلرین اوستونه آتارلار کی وورسونلار توپ دَین اویونچو 
اویوندان چیخار )نئچه جانی اولان اویونچو ائلیه بیلر بیر جانین وئریب، اؤز 
یولداشلاریندان بیرینی ایچری سالسین(. ایچریده‎کیلر بیر _ بیر وورولوب 
اویوندان چیخسالار قالان سونونجو اویونچو اگر اون دؤنه آتیلان توپلاردا 

وورولماسا او بیری یولداشلارینی دیریلدر، اویون یئنه داواملانار. 

تک قیشدی ) ناققیشدی(
Tək qişdi (Naqqışlı)

)اوغلانلار ، قیزلار اوچون(
اویونچولار ایکی ائشیت بؤلومه بؤلونرلر، اگر فرد اولسالار بیریسی ریحان 
_ مرزه اولار. ان_ بویو 4 × 6 )بو بوندان بؤیوک یا کیچکی ده اولا بیلر قالیب 
اویون باشلاناندا نئجه دانیشیلا( بیچیمینده بیر خانا چکرلر. پوشک آتارلار 
بیر قروپ ایچرییه گیریب، او بیریسی قروپ ائشیکده قالار ائشکده‎کیلردن 
بیرینی  ایچریده‎کیلردن  چالیشار  گیریب،  ایچری  اوسته  قیچی  بیر  بیری 
چیخار.  اویوندان  اویونچو  وورولان  بیلسه  وورا  بیریسینی  اگر  وورسون 

ناققیشلی گئدن اویونچو اگر خانانین ایچریسینده آیاغین یئره قویسا یانار. 
اویوندان چیخیب، قروپون آیری اویونچوسو ایچرییه گیرر. اویونچو ائلیه 
بیلر یورولاندا خانادان چیخیب دینجین آلیب، ایچری گیرسین یا دا آیری 

یولداشینی ایچری یوللاسین. بو اویوندا امتیاز ایچریده اولماقدیر.

قئییش گؤتدو ) قاییش گؤتوردو( 
Qeyiş götdü (Qayış götürdü)

)اوغلانلار اوچون(
اویونچولار ایکی یئره بؤلونرلر. قطری تقریباً 4 متر اولان بیر داییره چکرلر. 
قالار.  ائشیکده  ایسه  بیریسی  دوشر  ایچرییه  قروپ  بیر  آتارلار.  پوشک 
قاییش   ) اولار  نفرلکی  )ان چوخو 4  اویونچولارین ساییجا  ایچریده‌کی 
چیخاردارلار. داییره‎نین دؤرد یئرینده معین فاصیله‌ده جیزگیدن بیر قاریش 
دالی قاییشلاری یئره سررلر. هر قاییشین اوستونده بیر نفر دورار. »پیشدی« 
دئیرلر(  »چیییدی«  اوچون  دایاندیرماق  )اویونو  باشلارلار.  اویونو  دئییب، 
قاییشلاری  تهر  بیر  چالیشارلار  شرطیله  قوروما  قیچلاریني  ائشیکده‎کیلر 
آشاغی  قورشاخدان  دا  یا  دیزدن  دانیشیلار  )قاباقجا  گؤتورسونلر. 
قیجیندان  بیرینین  ائشیکده‎کیلرین  تهر  بیر  ایچریده‎کیلر  اگر  وورولاجاق 
قاییشی  تهر  بیر  ائشیکده‎کیلر  دییشیلر.(  اویون  یانار  اونلار  وورسا  تپیکله 
گؤتورمگه چالیشارلار؛ بیری اوزانیب قاییشی گؤتورر، بیری ایچریده‎‎کین 
ائشیگه  ایچرید‎ه‎کین  وئریب  ال  بیریسی  گؤتورر،  ایته‎له‎ییب  غفیلدن 
ائشیکده‎کیلردن  چيخاندا  بيري  قاییشلاردان  گؤتورر،...  قاییشی  چکیب 
بئله  چیخارتسین  قاییشلاری  بیری  او  چالیشار  آلیب،  الینه  قاییشی  بیری 
قاییشی  دایانیب  ائشیکده  جیزیقدان  قاباغیندا  قاییشین  گلیب  کی  اولار 
آیاغیني  ده  ایچریده کی  ائشيگه چيخارتسين.  قاييشي  چاليشار  وورماقلا 
قاییشین قاباغینا قویماقلا قاییشین ضربه‎لرینین قاباغیني آلار. قاییشی ووران 
هردن ده بیر اونون قیچینا وورارکی آیاغیني گؤتورسون اگر وورولمادان 
قاییشلاری چیخاردا بیلسه‎لر هره‎سی بیر قاییش گؤتوروب، ایچریده‌کیلری 

وورماغا باشلارلار. 
قورخانلار اؤزلرین ایتیریب بیر یانا قاچارلار اونا گؤره ده قاییش ضربه‎سیني 
وورارلار.  تپیکله  بیرین  اویونچونون  گیره‎له‎ییب  قورخمازلار  یئیرلر. 
بئله‎لیکله اویون دییشیلیب ائشیکده‎کیلر ایچری گیررلر اویون دا دوام ائدر. 

ماللاميندي
Mallamindi

)اوغلانلار اوچون(
اوشاقلار ايكي قروپا بؤلونر. هر قروپون اويه‎لري اؤز آرالاريندان بير ماللا 
ال  قروپ  دوشن  آرايا  دوشر.  آرايا  قروپ  بير  آتارلار  پوشک  سئچرلر. 
ائشكیده كي  تا  قروپونون چئورسينده دولانار  ماللا  _اله وئررلر سئچيلن 
قروپون اويه‎لري بونون قروپونون اوشاقلارينا مينن‌لري قويماسين )ماللانين 
هر كس  بئله‎كي  آيريلماماليدير(  پالتاريندان  اوشاقلارينين  قروپونون  الي 
ايسته‎دي مينه ماللا اونون آياغيندان ووروب يانديرار )يانان اوشاق اوياندان 
دييشيلر،  يئري  قروپلارين  سالابيلدي  ووروب  ماللا  اگر  چيخماليدير(. 

يوخسا قروپون هاميسينا مينسه‎لر سونرا ماللانين اؤزونه ده مينرلر. 

گول- گول

احد فرهمندی گول-گول اویونو حاقدا بئله یازمیشدیر:
لوبيانی، ‌نوخودو،  داشی،  كيچيك  بير  بؤلونوب،‌  دسته‌يه  ايكي  اويونچولار 
گزديريب  آرالاريندا  اؤز  گولو  دسته  باشلايان  اويونو  ائدرلر.  گول  شاری... 
حالدا  يومموش  اوووجلاريني  اويونچولار  باشقا  گيزلدر،  اووجوندا  بيرينين 
قارشيداكي دسته‌دن بير نفر هوشلو_ باشلی اويونچو، گولو تاپماغا چاليشار. بو 
اللرينده اويناديب گيزلتمك اوچون اؤزل  اويوندا بعضي اويونچولارين گولو 
ايله  يومماق  آچيب  حركتلرله  بير  خاص  اوووجلاريني  او  اولار،  باجاريقلي 
گولو تاپانين فيكريني چاشديرار. گولو آختاران دسته گولو تاپارسا، قازانديغي 
امتیازلارینی چوخالدیب بو دؤنه گولو اونلار گيزلدرلر، تاپا بيلمه‌سه‌لر حريفين 
قازانسا  تئز  امتیازی   21 دسته  هانسي  اويوندا  بو  اؤزره  عادت  آرتار.  امتیازی 
ائدر، گاهدان  بئله‌ليكله اويون ساعاتلار هيجانلا دوام  ياريشي اودموش اولار. 
اويونو آرتيق شيرينلتمك اوچون بير يئمه‌لي اوسته ياريشارلار. كئچميشده تبريز 
و آذربايجانين چوخلو كند و شهرلرينده اوروجلوق آييندا افطاردان سونرا، بو 

اويون قهوه‌‌خانالارلا ائولرده بوللو هيجانلا اوينانيلاردي. 

سوسن خانيم نواده‌رضي بو اويناماغي بئله تعريف ائدير:
اللریمیزی آپاراردیق دالیمیزا، گولو اووجلاریمیزین بیرینه قویوب، اووجوموزو 
یوموب، گتیریب ایکی یومولو الیمیزی اوزاداردیق قارشیمیزداکی اویونجویا. 
اویونا  و  وئرردکی  اونا  گولو  تاپسایدی،  اولدوغونو  الده  هانسی  گولون  اگر 

چاتمیشدیر،  اليميزه  یازی  اوچ  حاقدا  اویونو  گول_گول  الیمیزه 
نواده‌ی  تمامیله و سوسن‌خانیم  یازیسی  آشاغیدا احد فرهمندی‌نین 
فرقلی  آزجا  یازیسی‌نین  دا  جنابلارینین  الفت  محمد  و  رضی 

قیسمتلری وئریلمیشدیر.
                                                                   رداکسیا هئیتی

گولو  آپاریب  دالیمیزا  الیمیزی  ده  یئنه  تاپماسایدی،  گولو  ائدردی.  دوام  او 
گیزله‌دیب اؤنه توتوب سوروشاردیق:

   - ایه دئدین هانسیندا؟
    -یا موندادی

     یا موندا
     حالواچی 
     توکانیندا

      بابام 
      دئدی 
      وئئئر...
      مون...

      دا!

سئوینجلی  چوخ  اوینانيلان  باشیندا  کورسو  قیشدا  اویون  بو  زامانلاردا  اسکی 
گولو  آلتیندا  یورغانی‌نین  کورسو  آپاریب  اللری  ساییلاردی.  اویونلاردان 

گیزلديب، سونرا اللری چیخاردیب قویارمیشلار کورسونون اوستونه.
_گول اویناردیق. بو  پتو یا یورغان چکیب اونون آلتیندا گول  بیزلر ده قیشدا 

اویوندا بولان _‌ سولان جیغاللیق ائله‌مک اولاردی!

محمد الفت جنابلاري ايسه بئله یازیر: 
بیر جور ساخلایاجاقلار  )بوردا  توتوب  فورمدا  بیر خاص  اللریني  اويونچولار 
گولو  پایلایان  گول  گؤرمه‌سین(  اونو  قروپ  قارشی  پایلایاندا  گولو  کی 
پایلاماغا باشلار بو آن دا او بیرسی قوروپون اویونچولاری دقتله گول پایلایانا و 
گولو آلانلارا باخارلار چون هرکیمین الینه گول دوشسه اونون اوزونون رنگی 
دَیشیلیب تئز بللنر او اوزدن گول آلان یا دوغرو دئسک گول اونا دوشن کیمسه 
چوخ مهارتلی اولمالی، گول آلاندان سونرا حالی دیی‌شیلمه‌مه‌لی یوخسا اؤزونو 

لووا وئریب، حریف گولون کیمده اولدوغو بللی ائدر.

آشاغیدا اوخویاجاغینیز اویونلار قايناق آذري ژورنالي‌نین5-جي، 
)ائل ديلي و ادبياتي ضمیمه‌سی‌نین 12-جي( ساييندان آلینمیشدیر.

       مرند شهرينده اوشاقلارين اويونلاريندان
         محمد عابدين‎پور

اویونچولارین سئچیمی
هانسي‌سي  اويونو  اوچون،  بللتمك  اويونچولاري  اويونلاريندا،  اوشاقلار 
اؤز  دئـييب،  سؤزلري  آشاغيداكي  اوچون  بؤلونمك  اوچون،  باشلاماق 

آرالاریندا »قورد« اولانی سئچرلر:
1- »قووالا قاچدي«يا »گيزلن پاچ« اويونلاريندا قوردو سئچمک اوچون، 

اوينايانلار بير يـئرده يـيغيشيب اللريني گتيره_گتيره بئله دئـيرلر:
كوم پا ني‌ يَس 		
ك		ؤمه كي يَس 

اللرين هاميسي بير جوره گتيريلسه )الين ايچري اوزويا ائشيك اوزو( اوندا 
يـئنيدن گلرلر. بو ايشي نئچه يول_ بيري قورد اولاناجان_ گؤررلر.

۲- اوشاقلار كوم‎لاشيب قوردو بللنديرمك اوچون اونلارين ايچيندن بير 
نفر كي معمولا او بيريسيلردن بؤيوك اولار بارماغي‌يله اوشاقلارا ووروب 

بئله دئير:
   لپه/   دويو/   نوخوت /   نال/   ميخ/   چيخ

ويا 
   دره /   تپه/    دوز/    يوز/    ايخ /   ميخ/    گيلاس/   چيخ

فولکلور داراغی‌ ایله

ويا
   قـيزيل آفتافا/    گوموش آفتافا/    اوخ آتدي/   اوخ توتدو/    بو قالدي/  بو چيخدي

***

ال_اله دویمه بله
اوشاقلار ال_اله وئريب، سئوينج ايله ناققیشلی گئديب بئله‎ اوخويارلار:

   ال_اله دويمه بله 
   آتام گئديب باشماق آلا

   بير تاي سنه

   بير تاي منه 

  هوپبالان قوش )بيرليك ده هوپباشارلار گؤيه، اوتورارلار يـئره(



بيليمي ئل  ا
يي

 سا
جي

_4
7

91
ان 

آب

45

قووالا قاچدي
بو اويونو ايكي جور اوينارلار:

1- بيريسي قورد اولار او بيريسيلر قاچارلار.
اونلار كي ايستيرلر بو اويونو اويناسينلار بير يـئره يـيغيشيب »كومپاني‌يس« 
او  قورد  اولار.  قورد  بيريسي  دئـيرك  چيخ«  ميخ،  »ايخ،  يادا  گلرك 
بئله‌ليكله  اولار.  قورد  او  د‌يَسه  هانسي‌سينا  الي  قووالايـيب  بيريسيلري 

کؤنوللري چكنه قدر اويونو داوام ائدرلر.
۲- قروپ اويونو )بير نئچه‎سي قورد اولار، بير نئچه‎سي ده قاچار(

دئديگيميز  ائله  دا  يا  شئريم_خط  سونرا  بؤلوشندن  يـئره  ايكي  اوشاقلار 
آغاجي  بير  اويناسالار  )باغدا  يـئري  بير  بللنديريب  قوردو  يوللاريلان 

كوچه‌ده اويناسالار بير دسته‌يي يا دا بير قاپيني( »مايا« ائلرلر.
قاچانلاري  بيريسيلر  او  دوروب  دا  »مايا«  بيري  اوشاقلارين  قووالايان 
قووالايار. هانسينا ال ديسه اويانـيب، اويوندان چيخار. بو آرادا قاچانلارين 
بوتون  مايا(  دئسه  ووروب،  »مايا«يا  )اليني  آلسا  »مايا«ني  گليب  بيريسي 
آلان  ماياني  سئوينجله  چيخميشديلار  ائشيگه  وورولوب  اونلاركي، 

يولداشلاريني آلقيشلاياراق مئـيدانا گيررلر.

ايندي ايسه قووالايانلار قاچانلارين هاميسيني ووروب، يالنـيز بيري قالسا، 
اوندا گرك اوكي »مايا«دا دورموشدو مايادان چيخيب، هاميسي بيرليكده 
قاچيب  اليندن  بيلسه هاميسي‌نـين  ائله‎يه  نفر  بير  او  اگر  قووالاسينلار.  اونو 
مايايا چاتـيب دئـيه »مايا«، اوندا يـئنه ده اونلارين تيمي قاچيب اوبيريسيلر 

توتاجاقلار.
اونلار  اوندا  وورسالار  هاميسيني  قاچانلارين  قووالايانلار  اگر  آمما 
شنليكله  دوشنه‌جن  آياقدان  يورولوب  اونلار  بئله‎ليكله  اولاجاقلار.  قورد 

اويناياجاقلار.

گيزلن پاچ
كند  كي،  اويونلارداندير  او  كيمي  قاچدي«  »قووالا  ائله  دا  اويون  بو 
ماراق  چوخ  اونا  سئويب،  چوخ  اونو  اوشاقلاري  شهرلرين  كيچيك  و 

گؤستررلر.
مـيدان  و  )اوشاقلارين‌ سايي چوخ  اولار  اويناماق  تيمي  دا هم  اويونو  بو 
گئنيش اولسا( هم ده‌ كي، بيريسي قورد اولوب او بيريسي يا او بيريسيلري 

تاپار.
بللنديرندن  اوچون  »مايا«  يـئري  بير  كيمي  »قووالاقاچدي«  دا  اويوندا  بو 
سونرا اوشاقلار ايكي يـئره بؤلوشوب بير تيم گيزلنر، بير تيم‌ده تاپار. تاپانلار 
قورتاراندان  اوناجان سايارلار. سايي  يوماراق  يـيغيشيب گؤزلريني  مايادا 
بيريني  بيريسيلردن  او  هانسي‌سي  آختارانلارين  تاپماغا.  باشلارلار  سونرا 
»مايا«يا  اليني  قاچار  دئـييب،  آديني  ايله  يـئري  گيزلنديگي  اونون  تاپسا 
گؤزوندن  تاپانلارين  بيريسي  گيزلننَلرين  دا  يا  دئسه  »شؤوبه«  يـئـتيريب، 
اوزاق ميسا-ميسا اؤزونو مايا‌يا يـئـتيريب »شؤوبه« دئسه اوندا او تيم يـئنيدن 

گيزلنه‌جكلر. 
گرك  سونرا  تاپاندان  قالاني  سونا  او  قالسا  بيري  تاپيليب،  هاميسي  اگر 
بيرليكده مايادان چيخيب اونو توتسونلار. اگر بو شخص ائله‎يه بيلسه‌ مايايا 
وورولسا  اگر  گيزلنه‌جکلر.  يـئنيدن  اودوب  اوندا  دئسه  »شؤوبه«  چاتـيب 

اوندا اونلار قورد اولارلار.

يـئرده قالان قورد
چيخارلار.  يـئره  اوجا  قاچيب  بيريسيلر  او  اولوب  قورد  بيري  اويوندا  بو 
بو  چيخسينلار.  يـئره  آيري  قاچيب  يـئرلريندن  چيخديغي  گرك  اونلار 

آرادا اگر قورد اونو وورسا او قورد اولاجاق.
قورد اولان دئـيير: 

   - يـئرده قالان قورد!
چيخالار  تاپيب،  يـئر  بير  گرك  بيريسيلر  او  قورتارماميش  سؤزو  اونون 
اونون اوستونه. هانسي يـئرده قالسا قووالايـيب، اونو وورار او قورد اولار. 

اگر هاميسي گؤيده اولسا دئـير: 
    - گؤيده قالان قورد!

هر كيم گؤيده قالسا قورد اولار.

آرادا ووردو
او  گيريب  آرايا  تيم  بير  بؤلوشوب،  يـئره  ايكي  اويونچولار  اويوندا  بو 
بيريسي تيمدن ايكي نفر بير_ بيرينين توشوندا اولاراق توپ ايله اونلاري 
چيخار.  ائشيگه  او  دَ‌يسه  توپ  هانسي‌سينا  اولانلارين  ايچريده  وورارلار. 
اورتاداكي اويونچولارين اگر بيري توپو گؤيده توتسا اونا »قـيست« دئـيرلر. 
بو قـيستلارين بيري ايله بيريني ديريلده بيلر )ائشيگه چيخميشلارين بيريني 
ايچرييه گتير‌ر(. قـيستي اولان اويونچو اگر وورولسا اوندا بير قـيستي يانار 
)هر قـيست بير جان حسابا گلر(. اگر هاميسي وورولوب بيري قالسا اوندا 
توپلاري آتديقجا سايارلار اگر اون توپ آتيلسا، هئچ بيري اونا دَيمه‌سه 
اوندا او بيريسيلر ده ايچرييه گيررلر )ديريلرلر(، اگر د‌يسه او بيريسي تيم 

ايچرييه گيره‌جك.



ي م ي يل ل ب ائ  47_جي سايي
آبان 91

48

توپ عربي )توپ انبَير(
بو اويوندا ايكي دايره )ائو( بيرين مـيدانـين بو باشيندا، بيريني ده او بيريسي 
باشيندا چكيب، سونرا بيري توپو آتـيب دايره‌نين ايچينده كي اونو آغاج 
ايله وورار )اگر توپ يـئكه اولسا اوندا يوموروق ايله وورار(، او بيريسي 
دايره‎يه ساري قاچار اگر توپو آتانلار توپو گؤتوروب، او ائوه گيرمه‌ميشدن 
قاباق اونو توپلا وورسالار اوندا او يانار. توپو ووراندا گؤيده توتسالاردا 

او يانار.

هوققولو قوشا
ايكي نفر بير_ بيرينين توشوندا دورارلار بيري ده اورتادا اولار. اونلار توپو 
اوندا  آلسا  هانسي‌سيندان  اونلارين  توپو  اورتاداكي  آتارلار  بير_ بيرلرينه 

يـئرلري دييشيلر.

قاييش‌قويدو
بير دايره چكيب نئچه نفر ايچري‌ده قاييشلارين باشيندا دورار. قاييشلارين 
اونلاري  چاليشارلار  ائشيكدهك‌يلر  اولار.  جيزيغيندا  دايره‎نين  دوز  باشي 
ايچريده  اگر  قويمازلار.  ووروب،  تپيك  اونلارا  ايچريدهك‌يلر  قاپسينلار. 
بو  تپيكله وورسون،  بيريني  ائشيكدهك‌يلرين  بيلسه  ائله‎يه  بيري  اولانلارين 
ائشيگه  ايچريدهك‌يلر  اوندا  اولسون،  ايچريده  آياغي  بير  كي  ايله  شرط 
چيخيب اونلار قاييشي قاپاجاقلار. هاندا_ هاندادي‌ كي، قاييشلرين بيري 
اونلارين الينه کئچسين اوندا او قاييشلا ووروب او بيريسي قاييشلاري‌ دا 
ائشيگه چيخاراراق نئچه ياندان ايچريدهك‌يلري ووراجاقلار. ايچريده‎كيلر 
وورماق  اونلاري  قاييشليلار  قويارلار  دوروب،  كورك‌_كورگه  اورتادا 
اوچون ايچرييه گيرسينلر. اوندا اگر ائله‎يه بيلسه‌لر اونلارين بيريني تپيك 

ايله وورسونلار قاييشلاري يـئره قويوب اونلار قاييشلاري قاپاجاقلار.

داش  ایل‌لکی  یوز  بئش  مین  یئددی  قازینتیلاریندا  تپه‌لرین  تاریخی  یاخینلیغینداکی 

اویونچاق تاپیلدی.
اویونچاق  بو  آرابادیر،  کیچکی  بیر  بنزهی‌ن  تراکتورا  گونکو  بو  اویونجاق  داش  بو 
اؤنجهی‌ه  میلاددان  ایل   5500-3000 یعنی  دؤنم  کالکولیتکی  گؤره  آرکئولوقلارا 

عاییددیر. آرابا ایندی ماردین موزه‌سینده ساخلانيلماقدادير. 
ماردین موزه‌سینده بوندان علاوه بئش مین ایل‌ليک بیر داش قولچاق و داشدان دوزلمیش 

سس چیخاران بیر قوش اویونچاغی دا واردیر. 
آشاغیدا ماردین موزه‌سینده سرگیلنن بو داش آرابادان ایکی گؤرونتو وئریلمیشدیر.

_______________
قایناق:

http://www.aksamhaber.net/guncel/dunyanin-en-eski-oyuncak-arabasi-ve-
arazi-tapusu-mardinde-bulundu.htm

دونیانین ان اسکی اویونجاغی 

كتاب تانيتيمي
باغ‌معروف

ائل بيليمي‌نين سيرا كيتابلاريندان ايشيق اوزو گؤرن اوچونجو كتاب، »باغ‌معروف« آدلي 
كتابدير.

لاييق  آلقيشا  باشقا  کتابين   ...« يازيب:  جنابلاري  عباسي  كاظم  اؤن‌سؤزونده  كتابين 
باغ‌معروف  گؤرونمه‌ليدير.  يئني‌ليگينده  و  چئشيدليليگي  ژانرلارين  توپلانان  دَيرَلري 
آلينان  قيده  آز  ياناشي،  ايله  توخونماق  اطرافلي  »مراسم«لره  آنتولوژيسينده  فولکلورو 

بورادا  آيريليبدير.  يئر  يئترينجه  ايسه  »روايت«لره 
فولكلوريك  اولان  يايقين  باغ‌معروفدا  هابئله، 
پئشه‌لر، عموم خلقه عايد اينانجلار، اوشاق و قادين 
گؤز  ژانرلار  چوخ  و ‌بير  توركه‌چاره‌لر  فولكلورو، 
توخونولان  ياناشي  بونلارلا  قويولماقدادير.  اؤنونه 
آييرد  اينجه‌ليكله  چوخ  دقتّ‌له  درين  ژانرلار 
اولونوب، فرقلي بؤلوملرده، فرقلي باشليقلار آلتيندا 

گليبلر...« 
باغ‌معروفك‌تابي، رحيم قابل‌نژاد و احد فرهمندي‌نين 
يايين  »آيين«  تبريزين  صفحه‌ده،   216 چابالاريلا، 
گونش  جي  تيراژيندا1391-  نسخه   1000 ائوينده 

ايلي‌نين آبان آييندا چاپ اولوبدور.

